
   ՀՀ կառավարության որոշման նախագծի 
ՀՀ տարածքային կառավարման և ենթակառուցվածքների նախարարություն  է  դիմել ՀՀ Արարատի մարզպետը՝ տեղեցկացնելով, որ ՀՀ Արարատի մարզպետարան է դիմել է Արարատի մարզի Արտաշատ համայնքի ղեկավարը՝ «Համայնքներում 2023 թվականի տնտեսական և սոցիալական ենթակառուցվածքների զարգացմանն ուղղված սուբվենցիոն ծրագրեր»-ի իրականացման շրջանակներում ՀՀ Արարատի մարզի Արտաշատ համայնքի Լանջազատ և Կանաչուտ բնակավայրերում գտնվող պետական սեփականություն հանդիսացող դպրոցապատկան հողամասերից մանկապարտեզներ կառուցելու նպատակով համայնքին նվիրաբերելու առաջարկությամբ: 
Հաշվի առնելով վերոնշյալը՝ ՀՀ ՏԿԵՆ պետական գույքի կառավարան կոմիտեի կողմից ձեռնարկվել է համապատասխան գործընթաց, որի արդյունքում դպրոցապատկան հողամասերից   առանձնացվել և որպես առանձին գույքային միավորներ գրանցվել են Արարատի մարզ, համայնք Արտաշատ գյուղ Լանջազատ Մ. Մաշտոցի փողոց 10/2  հասցեում գնտվող 0.2082 հեկտար մակերեսով հողամասը և Արարատի մարզ, համայնք Արտաշատ գյուղ Կանաչուտ Հ. Այվազովսկու  փողոց 1/2 հասցեում գնտվող  0.2 հեկտար մակերեսով հողամասը։
Նախագծով նախատեսվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող, «ՀՀ Արարատի մարզի Լանջազատի միջնակարգ դպրոց» պետական ոչ առևտրային կազմակերպությանն անհատույց օգտագործման իրավունքով տրամադրված, Հայաստանի Հանրապետության Արարատի մարզ, համայնք Արտաշատ գյուղ Լանջազատ Մ. Մաշտոցի փողոց 10/2  հասցեում գնտվող 0.2082 հեկտար մակերեսով հողամասը և  «ՀՀ Արարատի մարզի Կանաչուտի Գառնիկ Եփրեմյանի անվան միջնակարգ դպրոց» պետական ոչ առևտրային կազմակերպությանն անհատույց օգտագործման իրավունքով տրամադրված, Հայաստանի Հանրապետության Արարատի մարզ, համայնք Արտաշատ գյուղ Կանաչուտ Հ. Այվազովսկու  փողոց 1/2 հասցեում գնտվող  0.2 հեկտար մակերեսով հողամասը նվիրաբերել Հայաստանի Հանրապետության Արարատի մարզի Արտաշատ համայնքին՝ մանկապարտեզներ կառուցելու նպատակով։
Արտաշատ համայնքի սութվենցիոն ծրագրերով նախատեսվում է Արտաշատ համայնքի Լանջազատ և Կանաչուտ բնակավայրերում երկու տարվա ընթացքում կառուցել երկու խմբանի մանկապարտեզներ և դրանք կառուցելու  նպատակով  Արտաշատ համայնքի կողմից սուբվենցիոն ծրագրի շրջանակներում երկու տարիների ընթացքում կիրականացվի  710 000 000  ՀՀ դրամի ներդրում։ Համայնքը տեղեկացրել է նաև որ դպրոցապատկան հողամասերից առանձնացված և համայնքին մանկապարտեզներ կառուցելու համար նվիրաբերվող հողամասերն ունեն առանձին մուտք և ելք, ինչպես նաև փոստային հասցեներ, ուստի շինարարական աշխատանքները չեն կարող խոչընդոտել դպրոցի ուսումնական աշխատանքների բնականոն ընթացքին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ, իսկ  Ծրագրի 4․3 կետով հաստատվել է «Կրթություն» բաժինը, համաձայն որի սահմնավել է մինչև 2026 թվականը կառուցել, հիմնանորոգել կամ վերանորոգել առնվազն 500 մանկապարտեզ և նախակրթարան՝ ապահովելով դրանց ամբողջական հագեցումը անհրաժեշտ գույքով և սարքավորումներով։ ՀՀ սեփականությունը հանդիսացող Հայաստանի Հանրապետության Արարատի մարզ, համայնք Արտաշատ գյուղ Լանջազատ Մ. Մաշտոցի փողոց 10/2  հասցեում գնտվող 0.2082 հեկտար մակերեսով հողամասը և համայնք Արտաշատ գյուղ Կանաչուտ Հ. Այվազովսկու  փողոց 1/2 հասցեում գնտվող  0.2 հեկտար մակերեսով հողամասը համայնքին նվիրաբերելը բխում է ՀՀ կառավարության  2021-2026թթ. ծրագրի պահանջներից։

